
REGOLAMENT DELEGAT TAL-KUMMISSJONI (UE) 2023/866
tal-24 ta’ Frar 2023

li jemenda r-Regolament (UE) 2019/1021 tal-Parlament Ewropew u tal-Kunsill rigward l-acidu
perfluworoottanojku (PFOA), l-imlieh tieghu u I-komposti relatati mal-PFOA

(Test b’rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) 2019/1021 tal-Parlament Ewropew u tal-Kunsill tal-20 ta® Gunju 2019 dwar
il-pollutanti organici persistenti ('), u b'mod partikolari l-Artikolu 15(1) tieghu,

Billi:

(1)  Ir-Regolament (UE) 2019/1021 jimplimenta l-impenji tal-Unjoni skont il-Konvenzjoni ta’ Stokkolma dwar
il-Pollutanti Organici Persistenti () (“il-Konvenzjoni”) u skont il-Protokoll ghall-Konvenzjoni tal-1979 dwar
it-Tniggis Transkonfini u fit-Tul tal-Arja fuq Pollutanti Organici Persistenti ().

(2)  L-Anness A tal-Konvenzjoni fih lista ta’ sustanzi kimici li kull Parti ghall-Konvenzjoni hija mehtiega li tipprojbixxi
jew li tiehu l-mizuri legali u amministrattivi mehtiega ghall-eliminazzjoni tal-produzzjoni, tal-uzu, tal-
importazzjoni u tal-esportazzjoni taghhom, filwaqt li tqis l-ezenzjonijiet specifici applikabbli stabbiliti fdak
|-Anness.

(3)  Ir-Regolament Delegat tal-Kummissjoni (UE) 2020/784 (*) emenda I-Anness [ tar-Regolament (UE) 2019/1021 biex
jinkludi l-acidu perfluworoottanojku (PFOA), l-imlieh tieghu u l-komposti relatati mal-PFOA.

(4)  L-Anness I tar-Regolament (UE) 2019/1021 fih limitu ta’ kontaminant fi trac¢i mhux intenzjonat (UTC) ghall-PFOA
u l-imlieh tieghu fil-mikrotrabijiet tal-politetrafluworoetilen (PTFE) ta’ 1 mg/kg, li ghandu jigi riezaminat sal-
5 ta’ Lulju 2022.

(5)  I-Kumitat ghall-Istima tar-Riskju u I-Kumitat ghall-Analizi So¢joekonomika tal-Agenzija Ewropea ghas-Sustanzi
Kimici (ECHA) adottaw opinjoni () (‘l-opinjoni tal-ECHA”), li kienet tinkludi l-valutazzjoni ta’ zew¢ limiti ta’ UTC
stabbiliti ghall-PFOA, l-imlieh tieghu u I-komposti relatati mal-PFOA.

(6)  L-opinjoni tal-ECHA kkonkludiet li gew zviluppati processi biex titnaqqas il-koncentrazzjoni tal-PFOA ghal livell
taht il-limitu generiku tal-UTC ta’ 0,025 mg/kg stabbilit fir-Regolament (UE) 2019/1021. Dawk il-processi gew
implimentati b’success mill-bicca l-kbira tal-manifatturi tal-mikrotrabijiet tal-politetrafluworoetilen (PTFE). Il-bgija
tal-manifatturi jkunu jistghu jikkonformaw mal-limitu ta’ 0,025 mg/kg sal-5 ta’ Lulju 2022. Ghalhekk, il-limitu
specifiku attwali tal-UTC ghall-PFOA u l-imlieh tieghu fil-mikrotrabijiet tal-PTFE ta’ 1 mg/kg m’ghadux mehtieg u
jenhtieg li jiskadi fid-data tal-applikazzjoni ta’ dan ir-Regolament.

(7)  Ir-Regolament (UE) 2019/1021 jirreferi ghall-Artikolu 3(12) u (24) tar-Regolament (KE) Nru 1907/2006 tal-
Parlament Ewropew u tal-Kunsill (%) biex jiddefinixxi “tqeghid fis-suq” u “uzu”. It-trattament tal-mikrotrabijiet tal-
PTFE jikkwalifika bhala “uzu” u t-trasferiment lil entita guridika differenti ghat-trattament jikkwalifika bhala
“tqeghid fis-suq”.

() GUL169,25.6.2019, p. 45.

() GUL 209, 31.7.2006, p. 3.

() GULS8I,19.3.2004, p. 37.

() Ir-Regolament Delegat tal-Kummissjoni (UE) 2020/784 tat-8 ta’ April 2020 li jemenda l-Anness I tar-Regolament (UE) 2019/1021 tal-

Parlament Ewropew u tal-Kunsill rigward l-elenkar tal-acidu perfluworoottanojku (PFOA), l-imlich tieghu u l-komposti relatati mal-

PFOA (GUL 1881, 15.6.2020, p. 1).

() https:/|echa.europa.eu/documents/10162/13579/art77_3c_pfoa_pfca_derogations_compiled_rac_seac_opinions_en.pdf/6582d9al-
56b2-3e88-a70f-cdf3ab33d421

(®) Ir-Regolament (KE) Nru 1907/2006 tal-Parlament Ewropew u tal-Kunsill tat-18 ta’ Dicembru 2006 dwar ir-registrazzjoni,

il-valutazzjoni, l-awtorizzazzjoni u r-restrizzjoni ta’ sustanzi kimici (REACH), li jistabbilixxi Agenzija Ewropea ghas-Sustanzi Kimici, li

jemenda d-Direttiva 1999/45/KE u li jhassar ir-Regolament (KEE) Nru 793/93 tal-Kunsill u r-Regolament (KE) Nru 1488/94 tal-

Kummissjoni kif ukoll id-Direttiva 76/769/KEE tal-Kunsill u d-Direttivi 91/155/KEE, 93/67/KEE, 93/105/KE u 2000/21/KE tal-

Kummissjoni (GU L 396, 30.12.2006, p. 1).

(8)  Fmill-inqas kaz wiehed hemm bzonn li l-mikrotrabijiet tal-PTFE jigu ttrasportati lejn facilita differenti ghat-
trattament sabiex titnaqqas il-koncentrazzjoni tal-PFOA u l-imlieh tieghu biex jikkonformaw mal-limitu tal-UTC ta’
0,025 mg/kg. Ghalhekk, il-limitu specifiku kurrenti tal-UTC ta’ 1 mgfkg jenhtieg li jinZamm biex ikopri
|-manifattura, it-tqeghid fis-suq u l-uzu tal-PFOA u l-imlich tieghu fil-mikrotrabijiet tal-PTFE biss ghall-finijiet tat-
trasport u t-trattament tal-mikrotrabijiet tal-PTFE biex titnaqqas il-koncentrazzjoni tal-PFOA.

(9)  I-komposti relatati mal-PFOA huma prezenti bhala impurita fsustanzi intermedji izolati ttrasportati uzati fil-
manifattura ta’ fluworosustanzi kimici b'tul tal-katina tal-perfluworokarbur dags jew igsar minn sitt atomi. Sabiex
jippermetti l-manifattura u luzu ta’ sustanzi intermedji izolati trasportati bhal dawn, ir-Regolament
(UE) 2019/1021 jistabbilixxi limitu tal-UTC ta’ 20 mg/kg, li ghandu jigi riezaminat mhux aktar tard mill-
5 ta’ Lulju 2022.

(10) L-opinjoni tal-ECHA kkonkludiet li I-livell attwali tal-UTC huwa l-aktar baxx li jista’ jigi osservat, filwaqt li jitqiesu
s-soluzzjonijiet teknologici disponibbli. Ghalhekk, ir-riezami tal-limitu tal-UTC jenhtieg li jigi pospost.

(11) Is-C9-C14 PFCAs huma prezenti wkoll bhala impuritajiet fsustanzi intermedji izolati ttrasportati uzati fil-
manifattura ta’ fluworosustanzi kimic¢i b’tul tal-katina tal-perfluworokarbur daqs jew igsar minn sitt atomi
(“alternattivi ta’ C6”). Ir-Regolament tal-Kummissjoni (UE) 2021/1297 () jipprevedi restrizzjoni skont
ir-Regolament (KE) Nru 1907/2006 li tistabbilixxi limitu fuq il-koncentrazzjoni taghhom, li ghandha tigi
riezaminata mhux aktar tard mill-25 ta” Awwissu 2023. It-twaqqit tar-riezami tal-UTC ghall-komposti relatati mal-
PFOA fsustanzi intermedji uzati ghall-produzzjoni ta’ alternattivi ta’ C6 skont ir-Regolament (UE) 2019/1021
jenhtieg li jigi modifikat biex jigi allinjat mar-riezami previst fir-restrizzjoni ghas-C9-C14 PFCAs skont
ir-Regolament (KE) Nru 1907/2006.

(12) L-Anness I tar-Regolament (UE) 2019/1021 jinkludi ezenzjoni ghall-uzu tal-PFOA, l-imlieh tieghu u l-komposti
relatati mal-PFOA fil-manifattura tal-PTFE u tal-fluworur tal-poliviniliden (PVDF) ghall-produzzjoni ta’ diversi
prodotti.

(13) Matul il-konsultazzjoni pubblika ghat-thejjija tal-opinjoni tal-ECHA, il-produtturi tal-fluworopolimeri kkummentaw
li I-PFOA, l-imlieh tieghu u l-komposti relatati mal-PFOA ma ghadhomx jintuzaw ghall-manifattura tal-PTFE u tal-
PVDF fl-Unjoni. Abbazi ta’ din l-informazzjoni, dik l-ezenzjoni specifika ma ghadhiex mehtiega u ghalhekk jenhtieg
li tithassar.

(14) L-applikazzjoni ta’ dan ir-Regolament jenhtieg li tigi differita biex il-partijiet ikkoncernati jinghataw bizzejjed Zmien
biex jadattaw ghar-rekwiziti I-godda.

(15) Ghaldagstant, jenhtieg li r-Regolament (UE) 2019/1021 jigi emendat bix-xieraq,

ADOTTAT DAN IR-REGOLAMENT:

Artikolu 1

L-Anness I ghar-Regolament (UE) 2019/1021 huwa emendat skont I-Anness ghal dan ir-Regolament.

Artikolu 2

Dan ir-Regolament ghandu jidhol fis-sehh fl-ghoxrin jum wara dak tal-pubblikazzjoni tieghu fIl-Gurnal Uffi¢jali tal-Unjoni
Ewropea.

() Ir-Regolament tal-Kummissjoni (UE) 2021/1297 tal-4 ta’ Awwissu 2021 li jemenda l-Anness XVII tar-Regolament (KE)
Nru 1907/2006 tal-Parlament Ewropew u tal-Kunsill fir-rigward tal-acidi perfluworokarbossilici li fihom minn 9 sa 14-il atomu tal-
karbonju fil-katina (C9-C14 PFCAs), l-imlieh taghhom u s-sustanzi relatati mas-C9-C14 PFCAs (GU L 282, 5.8.2021, p. 29).

Huwa ghandu japplika mit-18 ta’ Awwissu 2023.

Dan ir-Regolament ghandu jorbot fl-intier tieghu u japplika direttament fl-Istati Membri kollha.

Maghmul fi Brussell, 1-24 ta’ Frar 2023.

Ghall-Kummissjoni
1I-President
Ursula VON DER LEYEN

ANNESS

Fir-Regolament (UE) 2019/1021, il-Parti A tal-Anness [, fit-tabella, fl-entrata “Acidu perfluworoottanojku (PFOA), l-imlieh
tieghu u l-komposti relatati mal-PFOA”, ir-raba’ kolonna hija emendata kif gej:

(1) fil-punt 3, it-tieni sentenza hija sostitwita b’dan li gej:

“Din l-ezenzjoni ghandha tigi riezaminata u vvalutata millKummissjoni sa mhux aktar tard mill-
25 ta’ Awwissu 2023.%;

(2) il-punt 4 huwa sostitwit b’dan i gej:

“4. Ghall-finijiet ta’ din l-entrata, I-Artikolu 4(1), il-punt (b), ghandu japplika ghall-koncentrazzjonijiet tal-PFOA u
l-imlieh tieghu dags jew inqas minn 1 mg/kg (0,0001 % skont il-piz) meta jkunu prezenti fil-mikrotrabijiet tal-
politetrafluworoetilen (PTFE) prodotti minn irradjazzjoni jonizzanti jew minn degradazzjoni termali kif ukoll
ftahlitiet u oggetti ghal uzi industrijali u professjonali li fihom mikrotrabijiet tal-PTFE sat-18 ta’ Awwissu 2023.
Ghandha tigi evitata kull emissjoni ta’ PFOA waqt il-manifattura u l-uzu tal-mikrotrabijiet PTFE, u jekk dan ma
jkunx possibbli, I-emissjonijiet ghandhom jitnaggsu kemm jista’ jkun. Il-limitu ta’ 1 mg/kg (0,0001 % skont il-piz)
ghandu japplika biss ghall-manifattura, it-tqeghid fis-suq u l-uzu tal-PFOA u l-imlieh tieghu meta jkunu prezenti fil-
mikrotrabijiet tal-PTFE li jigu ttrasportati jew ittrattati bl-ghan li titnaqqas il-koncentrazzjoni tal-PFOA u tal-imlieh
tieghu taht il-limitu ta’ 0,025 mg/kg (0,0000025 % skont il-piz).”;

(3) fil-punt 5, is-subpunt (e) jithassar.

